
Matiu 26

www.BibleForChildren.org



U tönomo u 
lan i mam tara 
kannouna turu 
Paska e Iesu e 
lauama i Betani tara 
han te kaia e Lasarus, 
a katuun te hatakei 
poutseien tara tou mate 
i tanen. Ba e Maria e 
luena a botolo uapi a 
soka hanigantöa a hihol I
tanen te la sei koruna, ti kuiei u 
ka te ngöri u nat. Ba nonei e kis 
nanen i mouna e Iesu me sahe nei a mounen a 
hulunen. A luma e saputi a sokan masina turu uapi. 



E Judas Iskariot, a töa tara maloto na huol a katunun 
tsitsilo, e la uu turu pris pan, taraha nonei ena katsin 
harötein e Iesu i taren. Ba 
nori e sasaala koru meier ti 
hengo menai a ka teka me 
ranga hamana koru ner tegi 
hala menaien ta moni. Be 
Judas e tanian sake 
nena ta maroro 
tegona haröto 
menaien e Iesu 
turu katuun 
teka.



Ba u katunun tsitsilo ena markato 
has uer te ranga mera leien e 
Iesu, tegina kato hamatskö mam 
menaien a kannouna turu Paska.
Tara pöata ti nouien be Iesu e 
luena a beret me haniga uana tere 
Sunahan ba nonei e posepose nen 
me hala raneien u katunun tsitsilo 
i tanen. Ba nonei e poeiena, 
“Lueiam ba limiou 
te nou miou. 
Nonei teka u 
tuenrei i tar.” 
 



Ba nonei e luena a kap uain me 
haniga uana tere Sunahan me hala 
ranen. Ba nonei e poeiena, “Alimiou 
hoboto go ua mia tara kap teka. 
Taraha, nonei u rahatsing i tar te 
kato hatagalenou u rangan kits 
tere Sunahan na te takis bera nou 
u katuun u parpara bate luba nanou 
a markato a omi i taren.”



Be Iesu e poeiena tere Pita, “Saimon, Saimon, hengo! 
E Satan e rangata hatagala sil tega torohana meraien 
limiou hoboto, be Sunahan e hanigana. A nitorohana 
tere Satan teka e here nei a katuun te lu katena a 
kannou a niga na bita. Kaba lia u singo hakapa sileiou 
lö, o Saimon, tegoma hapolasa menai lö a nihamana i 
tamölö.”



“Ba tara pöata te hakopis pouts muma lö romana i 
tar, ba lö te hatagala rem u toulamölö.” Be Pita e 
poeiena, “O Tsunono, alia e hanein la gono megou lö 
tara karabus na tou mate has!” Kaba e Iesu e ranga 
me poeiena, “Alia e ranga megou lö, o Pita, i bong 
teka a keriou ema kekeretskö noa noi ba lö te 
holis namou lia tara 
topisa a pöata.”



Be Iesu e la gono mera nen 
tara töa makum te ngöeri 
i Getsemani, ba nonei e 
poeiena i taren, “Gum 
mia teka balia te la uagu 
ili bate na singo gia tere 
Sunahan.” Ba nonei e 
poeiena, “O Tamar, alö e 
antunam tara mamanaka 
hoboto, luba nei lia a 
kamits teka. Kaba lö goma 
kato ua ii turu ngil i tar. 
Alö go markato uu 
turu ngil i tamölö.”



Be Judas e lu rena u soldia na u katunun taratarakap 
tara Luman Lotu Pan ti la ma turu pris pan na u 
Parasi, ba nonei e peigi mera neien tara 
makum te kaia e Iesu. Nori i la mei a man 
lam na u bito na mankaan hiatatung. 
Ba töa i taren e ngats ba nena u 
talinga tara pal matou tara 
katunun kui turu pris pan. 
Kaba e Iesu e poe, “E 
antunana!” Ba nonei e 
sebeleiena a katuun me 
kato haniga poutsena 
a talinganen.



Ba nori e pile kap naier e Iesu me lu mena rien i luma 
tara tsunono pan turu pris. E Pita e kukutema, kaba e 
lehana ba raien. U tula i haatseia i gusuna 
makum i pal matana 
luma, be Pita e 
hasohalana turu 
katuun ti gum 
hahisi u tula. 



Ba töa katunun kui 
tara tsunono pan turu 
pris, a sungutuna a 
katuun a talinganen te 
ngats sekilema e Pita, e 
poeiena tere Pita, “Alia e 
peiegu alia e tara ragu 
moulimiou mere Iesu tara 
kuin olip.” Be Pita e holis 
lenina me poeiena, “E möa!” Ba 
keriou a tson e kekeretskö 
hamanasana.Be Pita e lakasana 
me na tabe hataatagi koruna.



Ba u katuun hoboto e taker me la 
menari e Iesu i matana e Pailat. 
Be Pailat e rangate nen, “Alö a King 
turu Jiu?” Be Iesu e ranga palisina, 
“Alö peisa has te rangam.” E Pailat 
e ngilin hapuresi e 
Iesu, ba nonei e ranga 
lel merena u katuun. Kaba 
nori i ku hapan noa lasi, 
“Nila namia tara kuruse! 

Nila namia tara kuruse!” 



Be Pailat e hapile raneien e Iesu 
tegina nila menaien tara kuruse. Ba 
nori e lueier e Iesu, ba nonei e söata 
peiseiena a kuruse i tanen me lakasa 
uana tara makum ti ngöei U Lakö 
turu Baku. Turu rangana i Hibru i 
ngöeien i Golgota. 



A makum teka nonei ti nila naien tara 
kuruse, ba nori e nila has raier a huol a 
katuun tara tana huol a kuruse, 
a tabi i hapala na tabi i 
hapala, be Iesu 
te kana i hagus.



Tara 12 kilok tara söasa, ba pitala e piri hanöana bu 
kuhil e kopo kap hoboto nena a han me antunana tara 
3 kilok. Ba u labalaba pan te kuteia tara Luman Lotu 
Pan e takiis katana me katoena a 
huol a makum. Be Iesu e ku 
hapan koruna, “O Tamagulia! 
Alia e hake gia u namnamei i 
tar i limamölö!” Nonei e mar 
ranga las uu teka 
bate matena. 



Nonei a katununa turu Kout Pan te 
ka mei a solo a niga, e hahaloso 
hasi a Nipepeito tere 
Sunahan. E Josep ema 
matout ii me la uana 
tere Pailat mena 
rangata nena u 
tuenrei tere Iesu. 



Ba nonei e 
hategeleiena a 
hatu pan me tupe 
neien a matana a 
kioun mate. 

Be Josep ena holena u 
labalaban kopo mena 
hakoulena u tuenrei tere 
Iesu me pitse neien u 
labalaba mena hopöe  
nen iahana kioun    
mate ti kui ia 
turu lapo. 



Ba turu hamahö, turu 
Lan u Göagono, ba u 
pris pan nu Parasi e 
lar mena gono ria 
tere Pailat. 



Ba nori e poeier, “O Tsunono, alam 
e hakats kap nem u raranga 
te kati e Iesu a katuun a 
gamogamo tara pöata te 
töatöa noa ien ba nonei 
e poeiena, ‘I murina 
u topisa u lan ba lia 
te takei pouts gou.’”



“Ba nori e lar, mena harokoto kap 
ner a hatun pilpili na tara 
kiou, ba nori e haka 
rer a palair u soldia 
tegi taratara 
kapiin a kiou.”



I murina te kapaia u Lan u Göagono, 
tara bongbong koru turu Sanrei, 
be Maria Matalina na taina 
Maria e lar tegina tara 
menaien a kioun mate. 



Ba nun a tagala e songots gasina, 
taraha a angelo tara Tsunono e 
lama i Kolö me hategele ba 
nena a hatu, me 
gumna ielunen. 

Ba u soldia e 
matout korur ba 
nori e toltololor 
me hererari u 
katuun u mate.



Ba angelo e poeiena tara touhaliou, 
“Alimiou goma tatei matoutmi. 
Alia e atei silegu alimiou e 
sake miou e Iesu ti nila 
naia tara kuruse. Nonei 
ema ka neia teka.”



“Nonei e takei pouts lala tara tou 
mate i tanen, temar ranga 
noahas uaien. La muma 
batemi taremiou a 
makum te opöien.” 



Ba nori e la boroboro ba tuun ner a 
kiou, nori i matout kaba i ka noahas 
mei a nisasaala pan, me piata tunur 
tina hatei meraien u katunun 
tsitsilo i tanen. Be Iesu e sabe 
ranen i maroro me hatsi 
bongbong ranen. Ba nori e la 
uarima i tanen, memi pile 
ria i 

mounen me hatsunone ren. 



Ba i murinen be Iesu e butuna tara maloto na töa a 
atunun tsitsilo tara pöata ti nou ien. Ba nonei e ranga 

hatagala mera nen, taraha nori ima hamana korui, 
nori i hahamaneir u katuun ti tareien i murina te 
takei poutsien. A Tsunono e Iesu e ranga hakapa 
meraien be Sunahan e lu pouts mena neien i Kolö, 

tena gum ien tara pal matou tere Sunahan. 

E Sunahan e taatagi sil koru rema u 
katuun hoboto me hala nenama a töa 
koru a Pien Tson i tanen. Na katuun 
te hamana uana i tanen ema antunan  

tia noi romana kaba ena ka 
menou a nitöatöa te 

ka nitöana. 



Rom 3:23 U katuun hoboto i kato homi na ema antuna 
ria tara mar katuun te ngilena e Sunahan. 

Rom 6:23 Tara markato a omi a hihol i tanen a tou mate. 
Kaba e Sunahan e hala sila nena a nitöatöa te ka nitöana 

tere Iesu Kristo a Tsunono i tarara. 

Hibru 9:27 U katuun hoboto e ka meier a man tötöa 
man pöata tena mate merouen, ba i murinen be 

Sunahan tena ona ranouen. 

Epesis 2:8,9 E Sunahan e lu pouts merai ra tara 
nihihitaatagi peisa i tanen turu nihamana i tarara. 
A ka teka ema butu mei a toukui i tarara. E möa. E 
Sunahan e hala pukpuku raienra. Ara ima kui sile 
ii a ka teka. Te markato uanen teka bara tema 

tatei hala seie rei a solorara. 



Rom 10:9,10 E kato uana teka: te ranga hatei mia limiou 
i rungu milimiou te Tsunono uana e Iesu, na te 

hamanena a torimilimiou e Sunahan e hatakei poutsi e 
Iesu tara tou mate, be Sunahan te lu pouts ranou 

limiou. Taraha, te hamana mia limiou i torimilimiou, be 
Sunahan te kato hamatskö rena limiou i matanen. Te 

ranga hatei namia limiou a ka te hamana uami limiou, be 
Sunahan te lu pouts ranou limiou.

Jon 3:16,17 E Sunahan e taatagi sil koru rema u katuun 
hoboto me hala nenama a töa koru a Pien Tson i tanen. 
Na katuun te hamana uana i tanen ema antunan tia noi 
romana kaba ena ka menou a nitöatöa te ka nitöana. 

E Sunahan ema hala sile mei a Pien Tson i tanen i puta 
gomi koutir u katuun. E möa. Nonei e hala sile meien 

gomi taguhir u katuun. 



1 Jon 5:11-13
Na nonei a ka teka te hatei raneira e Sunahan: e 
Sunahan e hala raira a nitöatöa te ka nitöana, na 

nitöatöa teka e kana tara Pien Tson i tanen. 
A katuun te ka gono mena a Pien Tson tere Sunahan 
nonei e ka has mena a nitöatöa teka. Na katuun tema 
ka gono menei a Pien Tson tere Sunahan nonei ema ka 

has menei a nitöatöa teka.
Alia e koloto menagi a manka teka i tamilimiou u katuun 

te hamana mia tara Pien Tson tere Sunahan, taraha 
alia e ngilegu alimiou ego atei haniga sileiam te ka 

mena milimiou a nitöatöa te ka nitöana. 

